
Item na dat op heden voe(r) den burg(er)meest(er) ende e(n)nigen vanden rade gecomen

zijn stas beytels als geswoe(re)n met lambrechten wilen coesna geheten putteman

de jonghe vanden legwerck(er)s ambachte te loeven in deen zijde ende katline weduwe
lambrechts wilen coesna vader svoirs(creven) wilen lambrechts ter ande(re) Alse vanden
ambachts gelde ende bussen dair dat inne was dwelc de voirs(creven) stas vander
voirs(creven) katlinen yesch over te hebben want de voirs(creven) hue(re) soen zijn
medegeselle dat ond(er)hadde ende zij ten tiden als hoe(re) voirs(creven) soen sieck was
geloeft hadde den voirs(creven) stasse dat over te geven ende te doen hebben gelijc hij boet te
thoenen ende oic thoende met goeden ma(n)nen So heeft de burg(er)meester

tuschen de voirs(creven) p(ar)tien uutgesproken dat de voirs(creven) katline den voirs(creven)
stasse de voirs(creven) busse metten ambachts gelde gelijc dat byden gemeynen ambachte
gerekent ende den voirs(creven) geswoe(re)nen ov(er)gelevert was ov(er)leveren en(de)
opleggen sal ende gehouden zijn op te leggen ende dair toe heeft zij dach gebeden

vi weken tijts ende geloeft dae(re)nbynnen dair af te voldoen welken dach de voirs(creven)
stass hoe(r) consenteerde cor(am) coker(oul) burgim(a)g(ist)ro et etc(etera) aliis de consilio
tsat(er)d(aeghs) oct(obris) vii




